
ადრესატი: ლანჩხუთის	მუნიციპალიტეტის	საკრებულო
წერილის	ნომერი:	30-302235430
თარიღი:	20/12/2022 	

ლანჩხუთის	მუნიციპალიტეტის	საკრებულოს

თავმჯდომარეს	ბატონ	ბესიკ	ტაბიძეს

ბატონო	ბესიკ,

საქართველოს	 ორგანული	 კანონის	 „ადგილობრივი	 თვითმმართველობის
კოდექსის“	 54-ე	 მუხლის	 პირველი	 ნაწილის	 „დ.ბ“	 ქვეპუნქტის	 შესაბამისად
წარმოგიდგენთ	 „შპს	 „ტურიზმისა	 და	 სოფლის	 მეურნეობის	 ხელშეწყობის	 ცენტრის“
დაფუძნებაზე	მერისთვის	თანხმობის	მიცემის	შესახებ“	ლანჩხუთის	მუნიციპალიტეტის
საკრებულოს	 განკარგულების	 პროექტს	 და	 აღნიშნულ	 პროექტთან	 დაკავშირებით
განმარტებით	ბარათს.	ამ	პროფილის	შეზღუდული	პასუხისმგებლობის	საზოგადოების
ფორმით	 ჩამოყალიბების	 ძირითადი	 მიზანი	 მუნიციპალიტეტში	 სოფლად	 მცხოვრები
მოსახლეობის	 შესაძლებლობების	 გაძლიერება,	 მათი	 ეკონომიკური	 ჩართულობის
გაზრდა,	 დასაქმების	 ხელშეწყობა	 და	 ადგილობრივი	 მოსახლეობის	 შემოსავლების
ზრდაა.	იურიდიული	პირის	მიზნებად	განსაზღვრული	გვაქვს	შემდეგი	ამოცანები:

ა)	 ლანჩხუთის	 მუნიციპალიტეტში	 ტურიზმისა	 და	 სოფლის	 მეურნეობის
განვითარების	ხელშეწყობა;

ბ)	 ლანჩხუთის	 მუნიციპალიტეტში	 ტურიზმისა	 და	 სოფლის	 მეურნეობის
სფეროში	 დასაქმებული	 ადამიანების	 მხარდამჭერი	 პროექტებისა	 და	 პროგრამების
მომზადება/განხორციელება,	 მათი	 ინფორმირება	 აღნიშნულ	 სფეროში	 არსებული
სიახლეებისა	 და	 სახელმწიფოს	 მიერ	 გამოცხადებული	 ეკონომიკური	 პროექტების
შესახებ;

გ)	 მუნიციპალური	 პროექტების	 მომზადება	 კერძო/სახელმწიფო	 ინვესტიციების
მოზიდვის	მიზნით;

დ)	 მუნიციპალიტეტის	 ტერიტორიაზე	 არსებული	 ტურისტული	 ობიექტების
აღრიცხვა/რეკლამირება;

ე)	ახალი	ტურისტული	მარშუტების	შემუშავება-დაგეგმვა	და	მარკირება;

ვ)	 ტურისტულ	 ოპერატორებთან,	 კომპანიებთან	 ერთად	 ინფო-ტურების
ორგანიზება	 მუნიციპალიტეტის	 ტერიტორიაზე	 არსებული	 ტურისტული	 ობიექტების
პოპულარიზაციის	მიზნით;

ზ)	 ტურისტული	 ფესტივალების,	 ბაზრობების,	 მოგზაურობების,	 სპორტულ-



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

გამაჯანსაღებელი	და	კულტურული	ღონისძიებების	ჩატარება;

თ)	 სასოფლო-სამეურნეო	 ტერიტორიების	 განვითარებისათვის	 ხელშემწყობი
აგროტურისტული	აქტივობების	დანერგვა;

ი)	მოზარდებისათვის	სასოფლო	ტურების	მოწყობა;

კ)	 მუნიციპალიტეტში	 წარმოებული	 სასოფლო-სამეურნეო	 პროდუქციის
რეკლამირება	და	სარეალიზაციო	ბაზრის	მოძიებაში	ხელშეწყობა;

ლ)	 სოფლის	 მეურნეობის	 დარგში	 არსებული	 მავნებლების	 წინააღმდეგ
ბრძოლისთვის	 საჭირო	 ინფორმაციის	 შეგროვება,	 დამუშავება,	 მოსახლეობის
ტექნიკური	და	ინფორმაციული	მხარდაჭერა;

მ)	 კანონით	 ნებადართული	 ყველა	 სხვა	 საქმიანობა,	 რომელიც	 არ	 არის
გათვალისწინებული	წესდებით	მაგრამ	არ	ეწინააღმდეგება	დაწესებულების	მიზნებს.

იურიდიული	 პირის	 საქმიანობისათვის	 ფინანსური	 რესურსები
გათვალლისწინებულია	 მუნიციპალიტეტის	 2023	 წლის	 ბიუჯეტის	 პროექტში.
საკრებულოს	 თანხმობის	 შემთხვევაში	 სადამფუძნებლო	 დოკუმენტაციის
სარეგისტრაციოდ	წარდგენა	დაწყება	დაგეგმილი	გვაქვს	2023	წლის	იანვრიდან.

საკითხის	 განხილვა	 მიზანშეწონილად	 მიგვაჩნია	 საკრებულოს	 უახლოეს
სხდომაზე.	 პროექტის	 განხილვისას	 მომხსენებლად	 წარმოგიდგენთ	 მერის	 პირველი
მოადგილის	ეკა	გუჯაბიძის	კანდიდატურას.

გთხოვთ,	თქვენს	თანხმობას.

პატივისცემით,

ალექსანდრე	სარიშვილი

ლანჩხუთის	მუნიციპალიტეტის	მერია-ლანჩხუთის
მუნიციპალიტეტის	მერი



პროექტი 

ლანჩხუთის მუნიციპალიტეტის საკრებულო 

განკარგულება N 

 

2022 წლის   დეკემბერი 

ქ. ლანჩხუთი 

 

წარმოგიდგენთ „შპს   „ტურიზმისა და სოფლის მეურნეობის ხელშეწყობის ცენტრის“   

დაფუძნებაზე მერისთვის თანხმობის მიცემის შესახებ“ 

 

საქართველოს ორგანული კანონის „ადგილობრივი თვითმმართველობის 

კოდექსის“ 54-ე მუხლის პირველი ნაწილის „დ.ბ“ ქვეპუნქტისა და 61-ე მუხლის მე-2 

ნაწილის შესაბამისად, 

მუხლი 1. მიეცეს თანხმობა ლანჩხუთის მუნიციპალიტეტის მერს  განახორციელოს 

„შპს   „ტურიზმისა და სოფლის მეურნეობის ხელშეწყობის ცენტრის“  დაფუძნება.  

მუხლი 2. განკარგულება შეიძლება გასაჩივრდეს ოზურგეთის რაიონულ 

სასამართლოში, მისამართზე ქ. ოზურგეთი, ი. სიორიძის ქ. N14 მისი ამოქმედებიდან 

ერთი თვის ვადაში საქართველოს  „ადმინისტრაციული საპროცესო კოდექსის“ მე–8 

თავის 22–ე მუხლის მე–3 ნაწილის შესაბამისად. 

 მუხლი 3. განკარგულება ძალაშია გამოქვეყნებისთანავე. 

 

 

   

საკრებულოს თავმჯდომარე                                                             ბესიკ ტაბიძე  
 



დანართი 

შპს   „ტურიზმისა და სოფლის მეურნეობის ხელშეწყობის ცენტრის“ წესდება   

მუხლი 1. ზოგადი დებულებანი  

1. შპს  „ტურიზმისა და სოფლის მეურნეობის ხელშეწყობის ცენტრი“ (შემდგომში – ცენტრი) არის 

საქართველოს ორგანული კანონის „ადგილობრივი თვითმმართველობის კოდექსის“  მე–16 მუხლის 

საფუძველზე შექმნილი დაწესებულება. 

2. ცენტრი თავის საქმიანობას წარმართავს საქართველოს კონსტიტუციის, საქართველოს 

კანონმდებლობისა და ამ წესდების საფუძველზე. 

3. ცენტრს აქვს დამოუკიდებელი ბალანსი, ბეჭედი, საანგარიშო და სხვა ანგარიშები საბანკო 

დაწესებულებებში, სხვა რეკვიზიტები. 

4. ცენტრის იურიდიული მისამართია : ქ. ლანჩხუთი, ნინოშვილის ქ. N37. 

5.  ცენტრის ელექტრონული ფოსტის მისამართია  

          მუხლი 2.  ცენტრის  მიზნები და ამოცანები 

1.ცენტრის მიზნები და ამოცანებია: 

ა) ლანჩხუთის მუნიციპალიტეტში ტურიზმისა და სოფლის მეურნეობის განვითარების ხელშეწყობა; 

ბ) ლანჩხუთის მუნიციპალიტეტში ტურიზმისა და სოფლის მეურნეობის სფეროში დასაქმებული 

ადამიანების მხარდამჭერი პროექტებისა და პროგრამების მომზადება/განხორციელება, მათი ინფორმირება 

აღნიშნულ სფეროში არსებული სიახლეებისა და სახელმწიფოს მიერ გამოცხადებული ეკონომიკური 

პროექტების შესახებ; 

გ) მუნიციპალური პროექტების მომზადება კერძო/სახელმწიფო ინვესტიციების მოზიდვის მიზნით; 

დ) მუნიციპალიტეტის ტერიტორიაზე არსებული ტურისტული ობიექტების 

აღრიცხვა/რეკლამირება; 

ე) ახალი ტურისტული მარშუტების შემუშავება-დაგეგმვა და მარკირება; 

ვ) ტურისტულ ოპერატორებთან, კომპანიებთან ერთად ინფო-ტურების ორგანიზება 

მუნიციპალიტეტის ტერიტორიაზე არსებული ტურისტული ობიექტების პოპულარიზაციის მიზნით; 

ზ) ტურისტული ფესტივალების, ბაზრობების, მოგზაურობების, სპორტულ-გამაჯანსაღებელი და 

კულტურული ღონისძიებების ჩატარება; 

თ) სასოფლო-სამეურნეო ტერიტორიების განვითარებისათვის ხელშემწყობი აგროტურისტული 

აქტივობების დანერგვა; 

ი) მოზარდებისათვის სასოფლო ტურების მოწყობა; 

კ) მუნიციპალიტეტში წარმოებული სასოფლო-სამეურნეო პროდუქციის რეკლამირება და 

სარეალიზაციო ბაზრის მოძიებაში ხელშეწყობა; 

ლ) სოფლის მეურნეობის დარგში არსებული მავნებლების წინააღმდეგ ბრძოლისთვის საჭირო 

ინფორმაციის შეგროვება, დამუშავება, მოსახლეობის ტექნიკური და ინფორმაციული მხარდაჭერა; 

მ) კანონით ნებადართული ყველა სხვა საქმიანობა, რომელიც არ არის გათვალისწინებული წესდებით 

მაგრამ არ ეწინააღმდეგება დაწესებულების მიზნებს. 

2. ის საქმიანობა, რომელიც კანონმდებლობით შესაძლებელია მხოლოდ სპეციალური 

ლიცენზიის/ნებართვის საფუძველზე, დასაშვებია მხოლოდ შესაბამისი ლიცენზიის/ნებართვის მიღების 

მომენტიდან. 

 

მუხლი 3. ცენტრის მართვა 



1. ცენტრის დამფუძნებელი და 100%-იანი წილის მფლობელია ლანჩხუთის მუნიციპალიტეტი.              

მერი ლანჩხუთის მუნიციპალიტეტის საკრებულოს თანხმობით იღებს გადაწყვეტილებებს ცენტრის 

შექმნისა და გაუქმების შესახებ.  წესდებას ამტკიცებს და მასში ცვლილებები შეაქვს ლანჩხუთის 

მუნიციპალიტეტის მერს. ცენტრის დამფუძნებლის სახელით მოქმედებს მუნიციპალიტეტის მერი, 

რომელიც:  

ა) თანამდებობაზე ნიშნავს და ათავისუფლებს ცენტრის დირექტორს; 

ბ) ცენტრის დირექტორს აძლევს თანხმობას წარმოდგენილ  სტრუქტურის და  საშტატო განრიგის  

დამტკიცებაზე; 

2. ცენტრის დირექტორი: 

ა) წარმართავს  ცენტრის ორგანიზაციულ, ფინანსურ, სამეურნეო, ადმინისტრაციულ საქმიანობას და  

პასუხისმგებელია ამ საქმიანობაზე; 

ბ) ამტკიცებს ცენტრის ბიუჯეტს;  

გ) ლანჩხუთის მუნიციპალიტეტის მერთან შეთანხმებით ამტკიცებს  ცენტრის სტრუქტურას და   

საშტატო განრიგს; 

დ) მინდობილობის გარეშე წარმოადგენს ცენტრს ყველა ინსტანციაში, გასცემს მინდობილობებს,  

დებს გარიგებებს; 

ე) კანონით დადგენილი წესით განაგებს და განკარგავს ცენტრის სახსრებს, მასვე ეკისრება  

პასუხისმგებლობა ცენტრის საკუთრებაში (სარგებლობაში) არსებულ ქონებაზე; 

ვ) თანამდებობაზე ნიშნავს და ათავისუფლებს ცენტრის თანამშრომლებს, საქართველოს შრომის 

კოდექსით დადგენილი წესით აფორმებს შრომით ხელშეკრულებებს თანამშრომლებსა და დროებით 

მოწვეულ სპეციალისტებთან; 

 ზ)  იღებს  გადაწყვეტილებებს  თანამშრომელთა  წახალისებისა  და  დისციპლინური  

პასუხისმგებლობის შესახებ; 

თ) კომპეტენციის ფარგლებში გამოსცემს ინდივიდუალურ–სამართლებრივ აქტებს; 

ი) შეიმუშავებს და ამტკიცებს ცენტრის  შინაგანაწესს. 

3. ცენტრის დირექტორი ანგარიშვალდებულია ლანჩხუთის მუნიციპალიტეტის მერის წინაშე.  

ცენტრის დირექტორის არყოფნის შემთხვევაში მის მოვალეობას ასრულებს ცენტრის ერთ–ერთი 

თანამშრომელი, რომელსაც მერთან შეთანხმებით დირექტორის მოვალეობის შესრულებას აკისრებს 

ცენტრის დირექტორი. 

4. ცენტრის თანამშრომელთა უფლება–მოვალეობანი განისაზღვრება შინაგანაწესით. 

        მუხლი 4.  ცენტრის ქონება, დაფინანსება, ანგარიშგება 

1. ცენტრის კაპიტალი განისაზღვრება მერის ინდივიდუალურ–სამართლებრივი აქტის 

საფუძველზე. 

2. დასახული მიზნებისა და დაკისრებული ფუნქციების განსახორციელებლად ცენტრს  

მუნიციპალური ქონება გადაეცემა კანონმდებლობით დადგენილი წესით. 

3. ცენტრის ქონების ფორმირების წყაროები შეიძლება იყოს: 

ა) დამფუძნებლის მიერ სარგებლობაში გადაცემული ქონება; 

ბ) საკუთარი სამეურნეო საქმიანობის შედეგად მიღებული ქონება;  

გ) კანონით დადგენილი წესითა და ფორმით ცენტრისათვის გადაცემული ქონება; 

4. ცენტრის დაფინანსების წყაროა:  

 ა) ლანჩხუთის მუნიციპალიტეტის ბიუჯეტიდან გამოყოფილი მიზნობრივი სახსრები; 

 ბ) გრანტისა და შემოწირულობების სახით მიღებული შემოსავალი; 

გ) საქართველოს კანონმდებლობით ნებადართული საქმიანობიდან მიღებული სხვა შემოსავალი. 



5. ცენტრი ვალდებულია კანონმდებლობით დადგენილი წესით აწარმოოს საფინანსო–

ეკონომიკური საქმიანობის აღრიცხვა–ანგარიშგება და შეადგინოს ბალანსი. 

         

           მუხლი 5. საქმიანობა, რომელიც საჭიროებს თანხმობას 

ცენტრს შეუძლია მხოლოდ ლანჩხუთის მუნიციპალიტეტის მერის თანხმობით განახორციელოს  

შემდეგი ქმედებები: 

ა) უძრავი ქონების შეძენა, გასხვისება; 

ბ) სესხის აღება; 

გ) თავდებობა; 

დ) სხვა გადაწყვეტილებები, რომლებიც სცილდება ჩვეულებრივი საქმიანობის ფარგლებს. 

            მუხლი 6. კონტროლი 

ცენტრის საქმიანობის კანონიერებას, მიზანშეწონილობას და საფინანსო–ეკონომიკურ საქმიანობას 

აკონტროლებს მუნიციპალიტეტის მერი უშუალოდ, აგრეთვე მისდამი დაქვემდებარებული სამსახურების 

მეშვეობით. 

 მუხლი 7. ცენტრის რეორგანიზაცია და ლიკვიდაცია 

           ცენტრის რეორგანიზაციასა და ლიკვიდაციას, კანონმდებლობით გათვალისწინებულ შემთხვევებში 

და დადგენილი წესით  ლანჩხუთის მუნიციპალიტეტის საკრებულოს თანხმობით ახორციელებს მერი. 

 მუხლი 8. დასკვნითი დებულებები  

წესდებაში ცვლილების შეტანა ხდება ლანჩხუთის მუნიციპალიტეტის მერის მიერ საქართველოს 

კანონმდებლობით დადგენილი წესით. 


